
　〈兵護守以便往來設或有警則東西聲勢相連不致誤事從之〉

妖人李子龍伏誅

　〈按子龍本山西儈人侯得權年三十餘踪跡詭異人物俊秀無鬚類小宦監嘗旅遊陝西狎遇一道士妄傳讖〉

　〈語遂蓄髮改名所至誑惑迤里入京夤綠濳住內侍韋含外宅含尊敬之妻以義子之女處以正寢時混雜宦〉

　〈侍入內或登萬歲內殿中憩息御牀上而莫之禁久而執蓋司扇諸臣侍不得志者皆拜禮爲佛有非分之冀〉

　〈刺事旗校知之竄三人於其中亦以投禮爲名淅聞約東以八月某日往眞定府舉事卽白干太監黃賜賜奏〉

　〈請搜捕果獲其所造黃絹袍笏冠等器含及子龍皆伏誅〉

十月兩廣總督朱英奏曰廣西猺獞叛服無常然彼亦人

類可以善化臣與鎮守等官會議將撫治勸誘之方揭榜

曉諭有去逆效順者復其徭賦三年或家業未成願還本

貫者聽時則有荔浦縣立山鄕賊首李公主令其子扶寶

率衆四十來詣軍門吿稱本山乃古蒙州之立山縣請復

立爲州縣見有衆數萬俱願歸順臣因行三司勘處分守

柳慶等處參政袁愷復招出馬平等縣猺獞五百二十八

人參議謝綾招出蒼梧等縣猺獞一千七百九十人副使

范鏞等亦招出楊朔等縣猺獞陸續報官其餘未順者諒

皆漸可招徠俟其編户具籍復奏而處之疏下兵部尙書

項忠等言英等能下順民情施恩布信令出未及數旬歸

順幾及萬數宜賜敕獎之○刑部右侍郎林鶚卒

　〈鶚太平人歷事兩朝𥳑言語深千自奉好古秉禮志切躬行事母極其孝敬嚴于待下交游不苟諧世稱篤行〉

--

　〈吾　〉

十二月耿裕爲祭酒時勛戚年幼者奉旨受業裕患其難

敎取其所當習讀者萃成一書授之他日中使至偶持去

上見之嘉歎

丁酉〈成化十三年〉

正月增先師籩豆樂舞之數遣兵部尙書兼學士商輅吿

文廟翰林學士王獻吿闕里○置西廠命太監汪直提督

官較刺事自李子龍誅後　上銳意欲知外事以直年小

便黠乃命選錦衣官較百餘人另置廠於靈濟宮前號西

廠以別東廠也縱之出入分命各較廣刺大政小事方言

俚諺悉採以聞○續編宋元通鑑綱目成○日本入貢

　〈南宫疏畧曰日本在東海中與會稽臨海相望在勝國時許其互市與中國人貿易不滿所欲則燔炳城郭抄〉

　〈掠居民往往爲海邊州郡之害我祖宗灼見其情故痛絕之著于　皇明　祖訓於山東淮浙閩廣沿海去處〉

　〈多設衛所以爲備禦後復委都指揮一月統其屬衛近年又復增設海道副使一員專督可謂防範周且密矣〉

　〈楊守陳曰倭夷變詳凶虐時以刀扇小物褻瀆天朝規牟大利不當與之通好斯言確矣〉

二月減寧王奠培樂安王奠壘祿米

　〈初樂安正奏寧王慘酷貪淫不軌等事命太監羅祥駙馬石璟刑部侍郎杜銘錦衣指揮趙璟往勘多實至是〉

　〈仍命皇親文武大臣議擬各罪　上念宗支姑從寬典革去祿米一半樂安王所奏重情不實有乖倫埋革祿〉

　〈未三之一仍下敕切責及書報各王知之〉

時逮捕中書舍人董嶼兵部主事楊士偉下西廠獄籍没

